ODLUKA O PROVOĐENJU PROSTORNOG PLANA

            ODLUKA O PROVOĐENJU PROSTORNOG PLANA OPĆINE BUSOVAČA

Član 1.

Odlukom o provođenju Prostornog plana utvrđuju se uslovi korištenja, izgradnje, uređenja i zaštite prostora, te na taj način obezbjeđuje realizacija Prostornog plana općine Busovača 2026.

Član 2.

Prostornim planom općine Busovača utvrđuju se režimi izgradnje  i to:


a) REŽIM ZABRANE GRAĐENJA


- u zoni zaštite


- na poljoprivrednim površinama


U zoni režima zabrane građenja dozvoljeno je tekuće održavanje postojećih objekata i dogradnja sa  svrhom obezbjeđenja osnovnih higijenskih uslova.


b) REŽIM GRAĐENJA PRVOG STEPENA


- na užem području grada Busovače


- na području kulturno-istorijskog i prirodnog nasljeđa


- na turističkim, sportskim i rekreacionim površinama


- na privrednim zonama većim od 5,0 ha


- na površinama vikend naselja


Na naprijed navedenim područjima sa režimom građenja prvog stepena urbanistička saglasnost se izdaje, na osnovu regulacionog plana, odnosno urbanističkog projekta urađenog na osnovu regulacionog plana.


c) REŽIM GRAĐENJA DRUGOG STEPENA


- na urbanom području grada Busovače, na kome urbanističkim planom nije utvrđena obaveza izrade regulacionog plana,


- na urbanim područjima centara II i III nivoa

U urbanim područjima centara II i III nivoa, urbanistička saglasnost se izdaje na osnovu Urbanističkog plana i uvjeta utvrđenih u Odluci o provođenju Prostornog plana općine Busovača.

Za urbano područje grada Busovače za koje nije obavezno donošenje provedbenog plana, urbanistička saglasnost se donosi na temelju Urbanističkog plana i uvjeta utvrđenih u Odluci o provođenju Plana.


d) REŽIM GRAĐENJA TREČEG STEPENA

Član 3.


- na urbanim područjima naseljenih mjesta
            - i građevinskom zemljištu van urbanog područja 


U urbanim područjima ruralnih naseljenih mjesta  i građevinskog zemljišta van urbanih područja utvrđenih Prostornim planom,  gdje je utvrđen režim građenja trečeg stepena, urbanistička saglasnost se izdaje na osnovu Prostornog plana i uvjeta utvrđenih u Odluci o provođenju Plana.


URBANISTIČKO-TEHNIČKI USLOVI

Član 4.

Namjenom površina Prostornog plana općine Busovača utvrđeno je građevinsko zemljište. Izgradnja objekta dozvoljena je samo na građevinskom zemljištu.

Po Prostornom planu BiH iz 1981.g. prosječna gustina nastanjenosti u urbanom području grada Busovače (kao malom gradu/iznosi 50-100 st/ha). U ostalim urbanim područjima na prostoru općine Busovača gustina naseljenosti treba da se kreće od 10-50 st/ha.

Koeficijent izgrađenosti ne može biti veći od 1. Procenat izgrađenosti u urbanom području grada Busovače iznosi 50% u kolektivnom stanovanju i 40% u zoni individualnog stanovanja. Veličina parcele u urbanom području grada Busovače u zoni individualnog stanovanja iznosi od 350.0 m2 -700.0 m2. U užem urbanom području grada Busovače veličina parcele kreće se od 350.0 m2 - 500.0 m2.

U ostalim urbanim područjima na prostoru općine Busovača. veličina parcele se kreće od 400,0 - 1000,0 m2.

Arhitektonsko oblikovanje objekta, izbor materijala, boja fasade i pokrov prilagoditi ambijentu i tradiciji podneblja, uz savremen arhitektonski izraz.

Izgradnja stambenih objekata treba zadovoljiti slijedeće kriterije:

- udaljenost građevinske linije od regulacionie linije susjedne parcele, treba da iznosi minimalno 2.0 m za objekte, koji na fasadi prema susjednom objektu, nemaju otvore prozora ili imaju otvore pomoćnih prostorija,

- udaljenost građevinske linije od regulacione linije susjedne parcele treba da iznosi minimalno 2.5 m za objekte, od kojih jedan objekat ima otvore soba na fasadi prema susjednom objektu,

- udaljenost građevinske linije od regulacione linije susjedne parcele, treba da iznosi minimalno 3.0 m za objekte, kod kojih svaki objekat ima na susjednim fasadama otvore soba,

- udaljenost građevinske linije od saobraćajnice iznosi minimalno 5.0 m.

Izgradnja građevine može se odobriti samo na građevinskom zemljištu, podjeljenom  na građevinske parcele, tako da svaki objekat, bez obzira na svoju namjenu, dobije svoju građevinsku parcelu. Građevinska parcela mora imati kolski pristup. Ako uslovi terena ne omogućavaju izgradnju kolskog pristupa, može se dozvoliti samo pješački pristup građevinskoj parceli. 

Individualni stambeni ili stambeni objekti, koji se grade unutar urbanih područja ili građevinskog zemljišta van urbanih područja, moraju imati ugrađene instalacije za elektirčnu energiju, vodovod i kanalizaicju bez obzira da li u vrijeme izdavanja odobranja za upotrebu objekta, mogu da se priključe na javnu infrastrukturnu mrežu.

Zatečeni objekti u urbanim područjima ili građevinskog zemljišta van urbanih područja, koji nemaju ugrađene instalacije iz predhodnog stava, moraju biti rekonstruisani na odgovarajući način, u roku koji utvrdi organ nadležan  za poslove urbanizma, u skladu  sa planovima izgradnje infrastrukturne mreže.


V I K E N D I C E

Član 5.

Urbanističko-tehnički uslovi za izgradnju vikendica:


- da se grade od tvrdog materijala (zidani elementi, drvna obloga ili prefabrikovani elementi),


- spratnost objekata da ne bude veća od p+1,


- da korisna površina ne prelazi 80,0 m2


- veličina parcele od 400,0 m2 - 1000,0 m2

- da se objekat arhitektonskim sklopom uklapa u prirodnu okolinu

- da prikupljanje i dispozicija otpadnih voda bude u skladu za Zakonom o vodama.

ODNOS PREMA POSTOJEĆIM GRAĐEVINAMA

Član 6. 

Sve izgrađene građevine, koje nisu u skladu sa Prostornim planom, zadržavaju se do privođenja zemljišta planiranog namjeni i na njima je dozvoljeno tekuće održavanje.

USLOVI IZGRADNJE GOSPODARSKIH I POMOĆNIH OBJEKATA

Član 7. 


Gospodarski objekti smatraju se objekti za smještaj i skladištenje poljoprivrednih proizvoda, đubriva, sjemena, zaštitnih sredstava, zatim objekti za smještaj stoke, stočnih proizvoda i stočne hrane. Kao gospodarski objekti smatraju se objekti za smještaj traktora, poljoprivrednih mašina i kamiona.

Kao pomoćni objekti smatraju se ljetne kuhinje, šupe, ostave, kokošinjci, svinjci i štale.

Član 8. 


Gospodarski objekti ne mogu se graditi između stambenog objekta i puta.


Rastojanje između gospodarskog objekta i stambenog objekta ne može biti manje od 15.0 metara.

Član 9.


Septičke jame i gospodarski objekti moraju biti udaljeni od bunara ili izvora za piće najmanje 20.0 m. Na područjima na kojima se snabdjevanje vodom za piće vrši iz podzemnih tokova (bunari, pumpe) đubrište i septičke jame moraju biti od vodonepropusnog materijala.

 Septičke jame moraju biti pokrivene i obezbjeđene od pristupa ljudi i životinja i moraju  redovno  da se čiste.

USLOVI SMJEŠTAJA DRUŠTVENIH DJELATNOSTI U PROSTORU

Član 10.


Uslove smještaja objekata društvene infrastrkture u gradu Busovači utvrđuje Urbanistički plan.

Član 11.


U centirma II nivoa (Kaćunima i Kaoniku) planirani su sljedeći sadržaji (predškolska ustanova, matična osnovna škola, zdravstvena ambulanta, apoteka, mjesni ured, društveni dom, vjerski objekti, objekti trgovine za svakodnevnu i povremenu potrošnju, ugostiteljstva i uslužnog zanatstva, ispostave PTT-a i banke, stanica milicije).
Član 12.


U centrima II nivoa (Kaćunima i Kaoniku)Urbanističkim planom treba utvrditi površinu centra (cca 2.0 - 4.0 ha). U zoni centra oko centralnog trga, treba locirati sadržaje društvene infrastrukture (pod uslovom da to prostorne mogućnosti dozvoljavaju).

Član 13.


U centirma III nivoa planirana je područna osnovna škola, zdravstvena ambulanta, sadržaji  ugostiteljstva, trgovine i uslužnog zanatstva.


U urbanim područijima ostalih naseljenih mjesta  općine Busovača planirani su sadržaji za svakodnevnu potrebu stanovništva.

Član 14.


Predškolske ustanove


Potrebe za predškolskim ustanovama određuje se na osnovu planiranog broja djece uzrasta od 0 - 6 g. koji u ukupnom planiranom broju stanovnika Općine učestvuje sa 11,8% . Potencijalni korisnici predškolskih ustanova 2026.g. (465 korisnika) predstavljaju 16%  populacije uzrasta od 0-6 g. Korisna površina objekta obdaništa iznosi 4.5 - 5.5 m2 po korisniku, a površina parcele 20.0 m2 po djetetu. Predškolske ustanove se planiraju u gradu Busovači i prema potrebi u naseljenom mjestu Kaćuni i Kaonik.

Član 15.

Osnovne škole

Osnovne škole (matične i područne) planirane su na osnovu postojeće mreže koja pokriva određena područja Općine.

Optimalna veličina škole je 12-to razredna sa radom škole u dvije smjene.

Postojeće škole rekonstrukcijom i adaptacijom prilagoditi zahtjevima osnovnog obrazovanja. Korisna površina objekta iznosi 5.5 m2 po učeniku. Površina parcele 20.0 m2 po učeniku. Za djecu sa udaljenih područja obezbjediti organizovan prevoz autobusom.

Srednja škola

Srednje škole planirane su u centru Općine. Korisna površina objekta iznosi   5.5 m2  - 6.0 m2 po učeniku. Veličina parcele 25.0 - 30.0 m2 po učeniku.

Član 16.


Zdravstvena djelatnost


Primarnu zdravstvenu zaštitu obezbjeđuje Dom zdravlja u gradu Busovači. Područne ambulante planirane su u centirma II i III nivoa. (Područna ambulanta postoji u naseljenom mjestu Kaćuni). Površina Doma zdravlja i ambulanti po kriteriju 0.10 m2 na jednog stanovnika treba da iznosi 2368.1 m2. Površinu apoteke planirati po kriterijumu 0.01 m2 površina po stanovniku.U gradu Busovači planirana je izgradnja Bolnice. Bolničku zdravstvenu zaštitu osigurati sa standardom 4 postelje na 1000 stanovnika.

Član 17.


Kulturne djelatnosti


U planskom periodu od objekata kulturne djelatnosit planirani su društveni domovi u centrima II nivoa (naseljenim mjestima Kaćuni i Kaonik). Postojeći  Dom kulture u gradu Busovači (koji se renovira) može da preuzme ulogu centra kulture grada i Općine Busovača.

Član 18.


Fizička kultura


U planskom periodu potrebno je izgraditi nove uređene sportske terene u gradu Busovači i ostalim naseljenim mjestima tako da njihova ukupna površina obezbjedi površinu od 3.0 m2 po stanovniku. U gradu Busovači planirana je izgradnja sportske dvorane i otvorenog bazena.

Član 19.

Snabdjevanje, ugostiteljstvo i uslužne djelatnosti

Kapaciteti komercijalnih  djelatnosti (trgovina na malo, ugostiteljstvo, uslužno zanatstvo, poslovne usluge) gradiće se zavisno od specifičnih lokacionih zahtjeva pojedinih djelatnosti u stambenim zonama stambeno-poslovnim, poslovnim i poslovno proizvodnim zonama.

Član 20.


Objekti za sadržaje upravne funkcije, udruženja građenja i političke stranke u pravilu se grade na površini centra naselja (zavisno o veličini naselja i slobodnog prostora u naselju).

Član 21.


Turizam


Područja namjenjena turizmu na području općine Busovača su zone Tisovca, Busovačkih staja, Zahora i Pridolca. Turistička ponuda općine Busovača, bazira se na rekreativnom skijanju na lokalitetu Busovačkih staja i Pridolca, eko-turizmu, lovnom turizmu planinarenju i seoskom turizmu, uz ponudu domaćih poljoprivrednih proizvoda i proizvoda domaće radinosti i suvenira i dr.


Izgradnju novih kapaciteta u turizmu  smještajnih i ugostiteljskih i rekonstrukciju postojećih usmjeriti na  više i visoke kategorije.Izgradnju novih građevina prostorno i oblikovno uklopiti u oblike tradicionalne gradnje lokalnog ambijenta.

USLOVI KORIŠTENJA  PROSTORA NA ZAŠTIĆENIM INFRASTRUKTURNIM POJASEVIMA I ZONAMA I ZAŠTIĆENIM PODRUČJIMA

Član 22.


Zaštitne zone i pojasevi infrastrukture podrazumjevaju:


- zaštitne zone izvorišta, rezervoara i objekata u sklopu sistema vodosnabdjevanja i vodotokova,


- zaštitne pojaseve autoputa, magistralnog,regionalnog i lokalnog puta,


- zaštitne pojaseve regionalnog gasovoda i regionalnog vodovoda "Plava voda",


- Zaštitne pojaseve vodovodne, kanalizacione i elektroenergetske mreže.

Član 23.


Zaštitna izvorišta vode za piće vrši se uspostavljanjem sanitarne zaštite i zaštitnih mjera. U prvoj zaštitnoj zoni uspostavlja se najstroži režim zaštite, koji ima za cilj zaštitu vodozahvatnog objekta, od slučajnog ili namjernog zagađenja i oštećenja. U prvoj zaštitnoj zoni vodozahvata, mogu se nalaziti samo objekti i oprema koji su neophodni za rad uređaja za tretman vode za piće.


Prostor I zaštitne zone je ograđen da bi se spriječio pristup neovlaštenih osoba.


Unutar područja prve zaštitne zone, nije dozvoljeno da se odvijaju bilo kakve aktivnosti osim aktivnosti vezanih za vodosnabdjevanje.


Izuzetno se dopušta da se u ovoj zoni obavljaju sljedeće aktivnosti:


- uzgoj trave bez upotrebe đubriva,


-provođenje kanalizacije i drugih  instalacija,  koje služe za normalnan rad objekta za vodosnabdejvanje.


Područje druge zaštitne zone predstavlja prostor, na kome se provode mjere ograničenog režima zaštite. Druga zaštitna zona nije naseljena.


U skladu sa uslovima iz Pravilnika o zaštitnim zonama na području II zaštitne zone zabranjeno je:


- izvođenje radova, izgradnja objekata i obavljanje aktivnosti, koje nisu dopuštene na području II zaštitne zone,


- izgradnja novih naselja i izgradnja kanalizacije, osim ako vodonepropusnost kanalizacionih voda nije obezbjeđena i kontrolisana,


- odlaganje svih vrsta čvrstog otpada i izgradnja deponija, uključujući sanitarne deponije,


- izgradnja i rad industrijskih i zanatskih pogona,


- izgradnja i rad željezničkih i ranžiranih stanica i terminala i autobuskih stanica, ukoliko nisu preduzete posebne mjere,kojim se spriječava zagađivanje izvorišta,


- izgradnja i korištenje skladišta rastvorljivih materija opasnih i štetnih za vodu, 


- izgradnja i rad stočnih i peradarskih farmi, osim uzgoja do 10 grla krupne stoke i peradi u individualnim domaćinstvima za vlastite potrebe, ako je izgrađena i pravilno radi vodonepropusna kanalizacija, odnosno vodonepropusne septičke jame,


- izgradnja i eksploatacija cjevovoda za transport hemikalija, tečnih goriva, maziva i drugih opasnih tečnosti,


- cestovni transport hemikalija, tečnih goriva, maziva i drugih opasnih materija,


- eksploatacija mineralnih sirovina,


- eksploatacija šljunka,


- sportske i rekreativne aktivnosti, osim u obimu, kojim se ne ugrožava kvalitet vode na izvorištu,


- izgradnja novih grobalja i proširenje postojećih.


U trećoj zaštitnoj zoni uspostavlja se najblaži režim zaštite. Na području treće zaštitne zone dozvoljena je izgradnja objekata sa adekvatno rješenom dispozicijom i tretmanom fekalnih otpadnih voda tih objekata. Na području III zone zaštite, zabranjeno je izvođenje radova i obavljanje aktivnosti, koje mogu zagaditi vode izvorišta, a naročito slejdeće aktivnosti:

- izgradnja i rad uređaja za prečišćavanje otpadnih voda i uređaja za spaljivanje čvrstog otpada,


- izgradnja i korištenje poletno - sletnih staza, sigurnosnih površina i površina za prisilno slijetanje u zračnom saobraćaju,


- izgradnja i korištenje manevarskih i vojnih poligona,


- izgradnja i rad industrijskih i zanatskih pogona sa nečistom tehnologijom.


- cestovni transport kemikalija, tečnih goriva, maziva i drugih   opasnih materija bez provedenih mjera zaštite podzemnih voda i  odobrenja i pratnje organa MUP-a,


- direktno ispuštanje neprečišćenih otpadnih voda u vodotoke, uzvodno od vodozahvata i prečišćenih i neprečišćenih voda na tlo, uključujući i pražnjenje vozila za čišćenje i odvoz fekalija,


- privredne i druge aktivnosti, kojima se narušava prirodni režim vodotoka, na mjestu vodozahvata, u mjeri u kojoj se ugrožava kapacitet izvorišta,


- izgradnja i eksploatacija cjevovoda za transport hemikalija, tečnih goriva, maziva i drugih opasnih tečnosti, ukoliko nisu poduzete posebne mjere, kojim se sprečava isticanje ovih tečnosti u vodotokove ili akumulacije,


- izgradnja i rad stočnih i peradarskih farmi, ukoliko nisu preduzete posebne mjere, kojim se sprečava zagađivanje vodotokova ili akumulacija.


- odlaganje svih vrsta čvrstog otpada izvan sanitarnih deponija, kao i na sanitarne deponije, ukoliko nije obezbjeđeno odvođenje filtrata sanitarne deponije van slivnog područja vodozahvata,


- eksplatacija mineralnih sirovina, osim ako se utvrdi da se tom aktivnošću ne ugrožava kvalitet površinske vode na izvorište.


- eksploatacija kamena i šljunka, osim iz posebno kontroliranih i zaštićenih kamenoloma i šljunkara,


- sječa šume, izgradnja puteva, izvođenje obimnih zemljanih iskopa i druge aktivnosti, koje izazivaju ili pospješuju eroziju tla,


- i druge aktivnsoti za koje se utvrdi da mogu imati negativne posljedice za izvorište.

ANALIZA POSTOJEĆIH ZAGAĐIVAČA PROSTORA OKO TOPALOVIĆA POTOKA 

I DUBOKOG POTOKA

Član 24.


Obilaskom terena oko Topalovića potoka i Dubokog potoka je ustanovljeno, da nema naseljenih mjesta, osim dva vikend naselja sa trideset kuća.


Sve objekte treba priključiti na kanalizacionu mrežu, koja će završiti na postrojenju za tretman otpadnih voda domaćinstava.


Zagađivači izvorišta za vodosnabdjevanje općine Busovača na području sliva su sljedeći:

1. stanovništvo vikend naselja na ivici sliva 

2. štale za boravak životinja, neadekvatno odlaganje đubreta od životinja

3. smeće vikend naselja i sječa šuma


Vikend naselje treba priključiti na vodonepropusnu kanalizaciju, koja će se završiti u uređaju za prečišćavanje otpadnih voda, koji treba locirati na području van granice zaštitnih zona. Štale za boravak životinja treba izmjestiti iz zone zaštite izvorišta. Stanovnici vikend naselja smeće treba da odlažu na gradsku deponiju.


Lokalni vodovod

Član 25.


Izgradnja lokalnih (seoskih vodovoda) odobrava se na osnovu vodoprivredne saglasnosti, o čemu predhodi usmena javna rasprava, stručna ocjena, da je tehnička dokumentacija usklađena sa određenim vodoprivrednim uslovima i pribavljeno mišljenje mjesne zajednice.

Član 26.


Seoskim vodovodima u smislu Zakona o vodama podrazumjevaju se objekti za snabdjevanje vodom seoskog naselja, koje ima uređeno izvorište, kaptažu, rezervoar i razvodnu mrežu.

Član 27.

Po dovršenoj izgradnji seoskog vodovoda i dobijanju vodoprivredne dozvole za upotrebu vode iz lokalnog vodovoda, investitori (stanovnici seoskog naselja) sklapaju međusobni pismeni ugovor o održavanju i iskorištavanju seoskog vodovoda u skladu sa općim uslovima iskorištavanja koje propusuje Općinsko vijeće. Ugovor iz predhodnog stava mora biti u skladu sa vodoprivrednom saglasnošću, izdatoj za izgradnju seoskog vodovoda i vodoprivrednom dozvolom za upotrebu vode iz tog vodovoda. Ugovor iz stava 1 i 2 ovog člana potvrđuje Općinski organ uprave nadležan za poslove vodoprivrede.

Član 28.


Vodonepropusne septičke jame i gospodarski objekti, ne mogu se graditi na manjem odstojanju od 20,0 m od izvora za piće lokalnog vodovoda.

Član 29.


Zaštitni pojas mreže vodovoda i kanalizacije iznosi:


- za primarne vodove 3,0 m obostrano od osovine voda

- za distributivnu mrežu, koja je položena izvan trupa saobraćajnice 2,5 m obostrano od osovine    voda,


- za pumpe - zaštitna površina u radijusu od 10,0 m


- za bunare i rezrvoare - zaštitna površina 10.0 X 10.0 m, koja se tretira kao I zaštitna zona.

Član 30.


Neophodno je dovesti do poboljšanja kvaliteta i kvantiteta površinskih voda na području općine Busovača, a to će se postići izgradnjom kanalizacije, uređaja za prečišćavanje otpadnih voda i vodonepropusnih septičkih jama. Zabranjuje se direktno ispuštanje (bez predtretmana) fekalnih i tehnoloških otpadnih voda u vodotokove.

Član 31.


Zaštitni pojas nadzemnog dalekovoda iznosi:


- za dalekovod napona 400 KV 20.0 m sa obje strane dalekovoda računajući od zadnjih vodiča dalekovoda,


- za dalekovod napona 220 KV 15.0 m sa obje strane dalekovoda računajući od zadnjih vodiča dalekovoda,


- za dalekovod napona 110 KV 12,5 m sa obje strane dalekovoda računajući od zadnjih vodiča dalekovoda,


- za dalekovod 35 KV i 10 KV 7.5 m sa obje strane delekovoda računajući od zadnjih vodiča dalekovoda.

Član 32.


Prostornim planom općine Busovača utvrđene su slijedeće kategorije saobraćajnica:


- autoput


- magistrlani put
            - regionalni put

- lokalni put.                                                                          
Član 33.


Zaštitni pojasevi saobraćajnica prema  Zakonu o cestama Federacije BiH (Službene novine Federacije BiH broj 6/02) iznose:


- za autoput najmanje 40.0 m


- za magistralne puteve najmanje 20.0 m


- za regionalni put najmanje 15.0 m


- za lokalni put najmanje 10.0 m.


U naprijed navedneom zaštitnom pojasu ne smiju se graditi poslovni, stambeni industrijski objekti (čista industrija) i dalekovodi.

Član 34.


Zaštitni pojas u kojem se ne smije graditi industrija koja zagađuje okolinu iznosi:


- za autoput 100.0 m s obje strane puta,


- za magistralni put 60.o m s obje strane puta,


- za regionalni put 40.0 m s obje strane puta.
            - za lokalni put 30 m

Zaštitni pojasevi u urbanom području

               1.  Za autocestu
                -  zaštitni pojas 2x40,0 m

               2.  Za magistralne ceste
                -  zaštitni pojas 2x10,0m (izuzetno 2x5,0m)

   3.  Za regionalnu cestu 
                -  zaštitni pojas 2x5,0 m 
Postojeća magistralna cesta dobija status regionalne ceste izgradnjom autoceste. Do izgradnje autoceste zaštitni pojas na postojećoj magistralnoj cesti u urbanom području iznosi 2x10,0m (izuzetno 2x5,0m).

 Trasa autoputa (prva faza – realizacija brze ceste Lašva-Kaonik – Travnik-Donji Vakuf)   će se na širem području definisati (od ulaza do izlaza iz opštine) detaljnim planom kad se izradi idejni projekat brze ceste.             

Član 35. 


U zaštitnom pojasu saobraćajnica mogu se graditi samo objekti koji su u funkciji saobraćaja, održavanja saobraćajnica i pružanja usluga putnicima. Telefonske i  telegrafske, vazdušne i kablovske linije i vodovi, električni vodovi niskog napona, elektirični dalekovodi, vodovi i postrojenja kanalizacije i vodovoda, kao i benzinske pumpe mogu se postavljati i graditi u zaštitnom pojasu samo uz predhodno pribavljenju saglasnost nadležnog fonda za puteve.

Član 36.


Na prostoru obuhvaćenom zaštitnim infrastrukturnim pojasom i zonama ne mogu se graditi objekti ili vršiti radovi suprotni svrsi, zbog koje je uspostavljen zaštitni pojas.


Ukoliko takvi objekti postoje, na njih se primjenjuje režim zabrane građenja (odnosno dozvoljeno je tekuće održavanje postojećih objekata i dogradnja sa svrhom obezbjeđenja osnovnih higijenskih uslova).


USLOVI SMJEŠTAJA PRIVREDNIH SADRŽAJA U PROSTORU

Član 37.


Privredni objekti i pogoni mogu da se grade samo u industrijskim zonama utvrđenim Prostornim planom općine Busovača 2026.g. 


Kod izgradnje privrednih pogona moraju da se ispune slijedeći uvjeti:


- prostor privrednih zona treba da se racionalno koristi, popunjavanjem postojećih zona namjenjenih ovoj djelatnosti,


- privredne zone treba da su dobro saobraćajno vezane sa tranzitnim saobraćajnicama.


- privredni pogoni ne smiju da zagađuju životnu okolinu. Moraju da se primjene sve mjere zaštite od buke, mirisa i zagađenja vazduha, podzemnih i površinskih voda,


- oko privrednih zona obavezan je zaštitni pojas zelenila od 5.0 m.

MJERE OČUVANJA KULTURNO-ISTORIJSKOG NASLIJEĐA

Član 38.


Zaštita i kategorizacija kulturno-istorijskog nasljeđa, vrši se prema Odlukama Komisije za očuvanje nacionalnih spomenika BiH i Zakona o zaštiti kulturno-istorijskog i privrednog nasljeđa (Službeni list BiH broj 20/85).


U odgovoru na anketna pitanja, o kulturno - historijskim spomenicima na prostoru Općine, navedeno je u napomeni, da je Općina kandidovala kod Komisije za očuvanje nacionalnih spomenika, Katoličku crkvu sv. Ante Padovanskog i staru bosansku kuću Mirka Alaupovića. Uvidom u dostupnu dokumentaciju Komisije, nismo pronašli  pomenute spomenike, ni u Privremenoj listi nacionalnih spomenika, kao ni na listi peticija ( prijedloga ) za proglašenje dobara nacionalnim spomenicima .

             Do eventualnog proglašenja ovih objekata nacionalnim spomenicima, ostaje na snazi kategorizacija kulturno - historijskog nasljeđa,  koju je donio Zavod za zaštitu spomenika .


MJERE  OČUVANJA ZAŠTITNIH PODRUČJA PRIRODNIH VRIJEDNOSTI

Član 39.


Prema Prostornom planu općine Busovača, za područje planinskog dijela Općine sa visokim šumama i zonu Zahora predviđena je V kategorija zaštite prema IUCN  kategoriji.


Ovo znači da utvrđena kategorija zaštite  je zaštićeni pejzaž, a temeljni cilj upravljanja je zaštita prirodnih vrijednosti, zaštita izvorišta na lokalitetu Tisovac, Crni potok i Duboki potok uz razvoj turizma,sporta i rekreacije.


U ovoj zoni treba zaštititi sve elemente, koji izražavaju njen značaj, a spriječiti sve aktivnosti koje mogu proizvesti štetu zaštićenom području prirodnog nasljeđa.


Ovo područje je zona eko-turizma, lovnog turizma, planinskog turizma i izletničkog turizma. Područje  sportsko rekreacionog  centra na lokalitetu Busovačkih staja i Pridolca omogućava  rekreativno skijanje.


POSTUPANJE S  OTPADOM

Član 40.


Svi  principi i smjernice koje se odnose na upravljanje otpadom, date su u Strategiji upravljanja čvrstim otpadom za BiH (nacrt završnog izvještaja pripremljen sa EU PHARE program i Zakonom o upravljanu otpadom (Službene novine Federacije BiH broj 33/2003 g.).


Upravljanje otpadom treba se vršiti na takav način da se poduzmu sve neophodne  mjere, koje osiguravaju tretman i odlaganje otpada bez ugrožavanja zdravlja ljudi i bez stvaranja štete ili prouzrokovanja značajnog rizika po prirodu, a naročito:


- bez štetnog uticaja na vodu, zrak, tlo, životnje i biljke


- bez stvaranja smetnji putem mirisa,


- bez štetnog uticaja po prirodu ili mjesta, koja su od posebnog interesa.


Svaki Kanton donijet će Plan upravljanja otpadom na svom području. Kantonalnim propisom utvrdit će se zadaci Općine u izradi Općinskih planova upravljanja otpadom koji treba da sadrže:


- Program o sakupljanu opasnog otpada iz domaćinstava,


- Program za korištenje komponenti iz komunalnog otpada,


- Programe za smanjenje procenata biorazgradivog otpada i ambalažnog otpada u komunalnom otpadu,


- Lociranje postrojenja za upravljenje otpadom.


Savremena tehnologija tretmana otpada podrazumjeva odlaganje, neutralizaciju, preradu, reciklažu, kompostiranje, spaljivanje itd.


Proizvođači otpada i operatori postrojenja, dužni su jednom godišnje sačiniti izvještaj o ispunjavanju uvjeta iz dozvole i drugim podacima utvrđenim provedbenim propisom. 


Nadzor nad aktivnostima upravljanja otpadom i ispunjavanje uvjeta iz dozvole u skladu sa odredbama Zakona o upravljanju otpadom vrši inspektor zaštite okoliša.


Osnovni princip upravljanja otpadom jeste, da cijenu tretmana otpada mora platiti proizvođač otpada.

USLOVI ZA LOCIRANJE I KORIŠTENJE REGIONALNIH ODNOSNO LOKALNIH DEPONIJA KOMUNALNIH OTPADA

Član 41.

Analiza postojećeg stanja je pokazala, da na području općine Busovača postoji veći broj divljih deponija koje zagađuju okolinu. Poboljšanje sistema upravljanja otpadom u BiH se nudi kroz program Svjetske banke za kreditiranje i razvoj pet sanitarnih regionalnih deponija na lokalitetu Tuzle, Zenice, Banja Luke, Sarajeva i Mostara. 

Dodatna sredstva i tehnička pomoć su predviđena kroz EU CARDS projekte Evropske Unije. U kontekstu naprijed navedenog, tri sanitarne regionalne deponije su već u izgradnji. To su sanitarno regionalna deponija u Tuzli, Zenici i Banja Luci.

Po Prostornom planu Srednjobosanskog kantona /Županije na području općine Bugojno utvrđena je Kantonalna deponija komunalnog otpada. Međuopćinska deponija utvrđena je na području općine Kiseljak za općinu Busovaču , Kiseljak, Kreševo i Fojnicu. Općina Busovača potpisala je sporazum o korištenju sanitarne regionalne deponije Mošćanica u općini Zenica. Postojeće privremeno odlagalište krutog otpada utvrđeno je Prostornim planom na lokalitetu Žlibine. Kad se općina Busovača uključi u regionalni sistem Mošćanice aktivirati će se pretovarna stanica u naseljenom mjestu Skradno koja je ucrtana na grafičkom prilogu zajedno sa pristupnim putem. 

Površina pretovarne stanice mora biti asfaltirana, sa kontejnerima i potrebnom infrastrukturom. Aktiviranjem pretovarne stanice krutog otpada treba da se sanira opštinska deponija na lokalitetu Žlibine. 

Član 42.

Veličina prostora groblja mora zadovoljiti potrebe za najmanje 30 godina. Građevinsko zemljište groblja treba da zadovoljava određene geomehaničke i hidrološke uslove (da nema klizište, da nije erozivno ili bujično područje, da je po mogućnosti ravan teren ili do 2% pada, da nije plavno i da spiranje i poniranje površinskih voda neće ugrožavati otvorene i podzemne vode i da se ne nalazi u zaštitnoj zoni izvorišta).
MJERE SPRIJEČAVANJA NEPOVOLJNIH UTICAJA NA OKOLIŠ

Član 43.

Na kvalitet okoliša najviše utiču slijedeće komponente: kvalitet zraka, tla, šuma, kvalitet površinskih voda  (vodotokova) i podzemnih voda, stepen zaštite kulutrno-istorijskih spomenika i prirodnih resursa.

U kontekstu naprijed navedenog mjere sprečavanja nepovoljnih uticaja na okoliš, odnose se na mjere zaštite prirodnih resursa, propisane mjere odvodnje otpadnih voda, mjere održivog razvoja ruralnih  područja, održivog razvoja privrede, upravljanje otpadom shodno zakonu, mjere zaštite pejsaža i biološke raznolikosti, mjere zaštite rijetkih vrsta faune i deminiranjem prostora općine Busovača.

Izgradnjom kanalizacione mreže za cijelo područje općine Busovača, spriječio bi se negativan uticaj  otpadnih voda na okoliš. Do izgradnje kanalizacione mreže potrebno je u ruralnim naseljima koristiti vodonepropusne septičke jame. Izgradnjom centralnog uređaja za prečišćavnaje otpadnih voda i manjih lokalnih uređaja za pečišćavanja otpadnih  voda, spriječiti zagađivanje zemljišta i vodotokova. Obezbjediti predtretman industrijskih otpadnih voda.

Zaštita voda obuhvata očuvanje površinskih i podzemnih voda, regulisanje kvaliteta i kvantiteta voda, zaštitni pojas vodotokova i izvorišta i zaštitu od poplava.

Zabranjeno je ispuštanje i polaganje u vodu supstanci objekata, koji mogu ugroziti zdravlje  ljudi i kvalitet voda, otežati protok vode i ugroziti vodoprivredne objekte i uređaje.

Pod zaštitom podzemnih voda, spadaju i zaštitne zone izvorišta. Izgradnjom vodovodne mreže, poboljšao bi se standard stanovnika općine Busovača. Zaštita od poplava postiže se regulacijom rijeka i izgradnjom nasipa. Zaštitne mjere od erozije  i klizišta postižu se pošumljavanjem tih područja.

Radi zaštite od buke potrebno je primjenjivati tehničke mjere koje omogućavaju smanjivanje buke na dopušteni nivo. Zaštitni pojas zelenila oko radnih zona od 5.0 m je jedan od elemenata zaštite od buke. Osigurati osnovne mjere  za odlaganje otpada na utvrđeno privremeno odlagalište na lokalitetu Žlibine u naseljenom mjestu Kula.

Površine postojećih divljih deponija sanirati. Postojeća minska polja treba deminirati.

Rastuća svijest o potrebi zaštite okoliša rezultiralo je potrebom, da se kreira koncept održivog razvoja. Tim konceptom se ostvaruje privredni i socijalni napredak uz dugoročno očuvanje okoliša. I pored teške situacije, Bosna i Hercegovina se od 1997.g. uspjela uključiti u proces održivog razvoja  na principima zaštite okoliša. Zaštita i očuvanje okoliša podrazumjeva:


-  očuvanje prirodnih resursa na način, da stupanj utroška obnovljivih resursa vode i energetskih resursa ne prevazilazi okvire u kojima prirodni resursi to mogu nadomjestiti,


- stalno očuvanje biološkog diverziteta, ljudskog zdravlja, te kvaliteta zraka, vode, tla prema standardima,


- očuvanje biosfere, obuhvata zaštitu živih organizama, njihovih zajednica i staništa, uzevši u obzir i očuvanje prirodnih procesa unutar njihovih staništa uz osiguranje održivosti ekosistema.

OSNOVNE OKOLINSKE KOMPONENTE

Član 44.

Kvalitet zraka

Polazne osnove za upravljanje kvalitetom zraka je uspostavljanje sistema stanica za monitoring. To znači uspostavljanje kontrole i mjerenja na mjestima gdje nastaju štetne emisije gasova koje se ispuštaju  u atmosferu. To su uglavnom stacionarni izvori u koje spada industrija, kao i pokretni izvori, gdje je saobraćaj glavni generator emisije. Potencijalni zagađivač zraka je privredni pogon "VATROSTALNA". Do sada nije vršeno mjerene stepena aerozagađenosti. Zbog opće privredne recesije (posljedice rata) privredna postrojenja i pogoni u općini Busovača rade sa umanjenim kapacitetom. Rezultat tog stanja je smanjenje štetnih emisija u zraku, a kvalitet zraka sa stanovišta pojedinih polutanata  čak se i poboljšao. Oživljavanje i inteziviranje nekih privrednih pogona i postrojenja usloviće problem zaštite okoliša. Zaštita vazduha postićiće se postavljanjem filtera na privredne pogone koji ispuštaju emisije iznad dozvoljene vrijednosti. Na taj način se postiže da se sprečava negativni uticaj na okoliš. Jedno od mjera zaštite vazduha je i okolinska dozvola, koja utvrđuje da tehnologija privrednog pogona ne zagađuje vazduh. Za svaki  privredni pogon ili postrojenje, čija je emisija iznad pragova utvrđenih za emisije kućnih izvora potrebna je okolinska dozvola. (Zakon o zaštiti okoliša službene novine SBK/KSB br. 04/05 i Zakon o kakvoći zraka službene novine SBK/ŽSB br. 11/100/ Kanton donosi kantonalni akcioni plan zaštite kvaliteta vazduha. Na osnovu njega mogu se obustaviti aktivnosti (uključujući i  motorni saobraćaj nekih dionica) ukoliko doprinose prekoračenju, granične vrijednosti. Zrak mora biti zaštićen od opterećenja, bilo kojih vještačkih utjecaja, putem transmisija gasovitih, tečnih ili čvrstih materija, ukoliko postoji opasnost da će štetno uticati na  kvalitet zraka ili će se štetno odraziti na ljudsko zdravlje i komponente okoliša. Uticaj saobraćaja na kvaltiet zraka je zabrinjavajući. 

Sav lokalni , putnički i osobni saobraćaj se odvija cestama. Broj aubomobila se povećava iz godine u godinu, naročito broj starih vozila kojih se Evropa riješila. Posljedice saobraćaja pogoršava postojeći loš i nekontrolisan kvaltiet tekućih goriva.

U planskom periodu treba promovirati i stimulisati uvođenje i korištenje gasa, kao goriva za  motorna vozila kao i drugih alternativnih goriva kao što je biodizel.

Takođe je potrebno uspostaviti efikasnu kontrolu tehničkih pregleda vozila, kao i kontrolu kvaliteta goriva.

Zagađivač zraka su i neodgovarajuća ložišta (sobne peći i kotlovnice male snage, koje su uglavnom pravljene po zapadnoj licenci, konstruisane za druge vrste uglja koje, onemogućavaju efikasno  i malozagađujuće sagorjevanje uglja). Kako kroz područje općine Busovača prolazi regionalni plinovod u planskom periodu, on treba biti glavni energent za zagrijavnje objekata.


KVALITET VODE

Član 45.

Poslije rata ne vrši se ispitivanje kvaliteta vode rijeke Lašve. Prije rata provođen je redovit moritoring rijeke Lašve. Prije rata provođen je redovni i sistematski moritoring kvaliteta rijeka na ukupno 58 kontrolnih profila (mjesta uzimanja uzoraka) od čega 38 na teritoriji F BiH. Danase na teritoriji F BiH redovno se vrši uzimanje uzoraka na ukupno 19 mjesta.

U planskom periodu potrebno je ispitivati kvalitet vode rijeke Lašve, prema uslovima, koje postavlja Zakon o zaštiti voda.

Izgradnjom centralnog  uređaja za prečišćavanje i manjih lokalnih uređaja za prečišćavanje otpadnih voda, poboljšati kvalitet vodotokova. 

Mjerama zaštite od poplava rijeka Lašve, Kozice  i Ivančine zaštititi naseljena mjesta, poljoprivredno zemljište i infrasturkturne objekte od poplava.

Podzemne vode kontrolišu se u okviru sistema za vodosnabdjevnaje, po regulativi  koja se odnosi na higijensku ispravnost voda za piće. 

Smanjiti neracionalnu potrošnju pitke vode i tehnoloških gubitaka u distribuciji vode.

Potrebno je utvrditi zone zaštite za mineralno izvorište i to: Busovački, Oselički, Katavin i Klokotski kiseljak.

Član 46.

U cilju poboljšanja tla uvode se sljedeće aktivnosti i mjere;


- očuvanje poljoprivrednog zemljišta i njegovo racionalno korištenje


- smanjiti korištenje hemiskih i vještakih đubriva, te stimulisati proizvodnju hrane na principima tradicionalne i ekološki prihvatljive proizvodnje, naročito u područjima gdje postoji mogućnost razvoja ruralnog turizma (naselja Raven, Kurpes) i područjima eko-turizma.


- šumski resursi su važan potencijal općine Busovača, na koje je predhodni rat ostavio velike negativne posljedice, zbog nekontroliranih sječa šuma uz saobraćajnice i naseljena mjesta. U planskom periodu potrebno je pošumiti devastirane šume i deminirati šumske površine.


- sanirati klizišta i zabraniti gradnju na registriranim klizištima,


- pošumiti zemljišta izložena eroziji i klizištima ,


- izvršiti terensko snimanje svih divljih depoija i utvrditi način  njihovog saniranja,


- Prostornim planom općine Busovača utvrđena je privremeno odlagalište otpada na lokalitetu Žlibine u naseljenom mjestu Kula,


- izgradnja naselja, industrijskih objekata i saobraćajnica, treba da poštuje utvrđene namjene površina Prostornog plana općine Busovača.


- minska polja treba deminirati,
            - močvaru na području naselja Kovačevac treba isušiti odvodnjom i dreniranjem tog područja.

Očuvanje tla postiće se tako da se na površini i ispod površine zemljišta mogu vršiti aktivnosti i odlagati materijali, koji ne zagađuju  zemljište i komponente okoliša.


Mjere za provođenje zaštite okoliša u općini Busovača utvrđene su na osnovu zakonskih propisa objavljenih u službenim novinama Federacije BiH i Službenim novinama SBK/ŽSB i to:


- Zakon o zaštiti okoliša sl. novine F BiH 33/03


- Zakon o zaštiti prirode sl. novine F BiH 33/03


- Zakon o zaštiti zraka sl. novine F BiH 33/03


- Zakon o zaštiti voda sl. novine F BiH 33/03


- Zakon o upravljanju otpadom sl. novine F BiH 33/03


- Zakon o zaštiti buke sl. novine SBK/ŽSB 11/00


- Zakon o kakvoći zraka sl. novine SBK /ŽSB 11/00


- Zakon o zaštiti okoliša sl. novine SBK/ŽSB  4/05


- Zakon o upravljanu otpadom sl. novine SBK/ŽSB 4/05


- Zakon o zaštiti prirode sl. novine SBK/ŽSB 4/05

MJERE ZAŠTITE PRAVA LICA SA SMANJENIM TIJELESNIM SPOSOBNOSITMA U SKLADU SA ODRDBAMA UREDBE O PROSTORNIM STANDARDIMA, URBANISTIČKO-TEHNIČKIM UVJETIMA I NORMATIVIMA ZA SPRIJEČAVANJE STVARANJA SVIH BARIJERA ZA LICA SA UMANJENIM TJELESNIM SPOSOBNOSTIMA






Član 47.


Javne pješačke površine, prometnice i prometna sredstva javnog prevoza, pristupi do javnih objekata i javnih površina, do objekata kolektivnog stanovanja horizontalne i vertikalne komunikacije do javnih zajedničkih prostorija u javnim objektima, horizontalne i vertikalne  komunikacije  u objektima kolektivnog stanovanja, te posebni uređaji za invalidne osobe moraju biti planirani, projektovani i izvedeni na način da mogu služiti osobama pri upotrebi štapa, štaka, invalidnih kolica, dječijih kolica, invalidskog automobila i drugih pomagala (štap i zvučni signali za osobe oštećena vida, svjetlosni signali za osobe oštećena sluha i sl.) starim i bolesnim osobama u skladu sa uvjetima koji su određeni Uredbom o prostornim standardima za osobe za umanjenim tjelesnim sposobnostima. (Službene novine Federacije BiH br.10/04 ).


Uvjeti iz predhodnog stava moraju biti sadržani  u uvjetima uređenja prostora za izgradnju novih ili rekonstrukciju postojećih objekata iz predhodnog stava.


Veličina invalidskih kolica i prostor potreban za njihovo korištenje, prostor potreban za korištenje štapa i štaka, rampa, stepenice malog nagiba, univerzalno dizalo, javni invalidski WC, univerzalna telefonska govornica, univerzalna električna instalacija i signalizacija te univerzalna radna ploha za okna i tezge,  određena je  UREDBOM O PROSTORNIM STANDARDIMA, URBNISTIČKO-TEHNIČKIM UVJETIMA I NORMATIVIMA ZA OSOBE SA UMANJENIM TJELASNIM SPOSOBNOSTIMA kao standardni elementi za urbanističko i arhitektonsko planiranje, projektovnaje i izvođenje.

MJERE ZAŠTITE STANOVNIKA I MATERIJALNIH DOBARA OD PRIRODNIH I LJUDSKIM DJELOVANJEM IZAZVANIH NEPOGODA I KATASTROFA 






Član 48. 


Zaštita i spašavanje od prirodnih i drugih nesreća obuhvata programiranje planiranje, organizovanje, osposobljavanje, nadzor i fInansiranje mjera za zaštitu i spašavanje od prirodnih i drugih nesreća s ciljem sprečavanja opasnosti, smanjenja broja nesreća i žrtava te ublažavanje štetnih posljedica prirodnih i drugih nesreća.

1. Pod pojavom prirodne nepogode podrazumjevaju se događaji koji su uzrokovani djelovanjem prirodne sile na koje ljudski faktor ne može uticati kao što su: potres, poplave, visok snijeg i sniježni nanosi, olujni vjetrovi, grad, prolom oblaka , klizište, suša, hladnoća te masovne pojave ljudskih, životinjskih i biljnih bolesti.

2. Tehničko-tehnološke nesreće podrazumjevaju događaje koji su izmakli kontroli pri obavljanju određene djelatnosti i rad sa opasnim tvarima, (naftom) i (energetskim plInom) čije posljedice ugrožavaju ljude i materijalna dobra.

3. Druge nesreće podrazumjevaju cestovne nesreće požar, atomske i nuklearne nesreće koje uzrokuje čovjek svojim atkivnostima, rat, vanredno stanje ili drugi oblici masovnog uništenja ljudi i materijalnih dobara.


Jedinstvena organizacija zaštite i spašavanja ljudi i materijalnih dobara od prirodnih i drugih nesreća prema Zakonu se ostvaruje organizovanjem i  planiranjem sljedećih mjera i aktivnosti:


- otkrivanje, praćenje i sprečavanje opasnosti od prirodnih i drugih nesreća,


- uzbunjivanje o opasnostima i davanje upustva za zaštitu i spašavanje,


- osposobljavanje ljudi za zaštitu i spašavanje


- obučavanje civilne zaštite


- otklanjanje posljedica prirodnih i drugih nesreća do osigranja osnovnih uvjeta za život,


- nadzor nad provođenjem propisa o zaštiti od prirodnih i drugih nesreća.


Mjere i aktivnosti  iz naprijed navedenog teksta  ostvaruje se putem civilne zažtite  koja predstavlja organizovani oblik zaštite.


U ostvarivanju  prava i dužnosti u oblasti zaštite i spašavanja, Općina odnosno Grad:


- donosi Odluku o organizovanju i funkcionisanju zaštite i spašavanja Opčine odnosno Grada u skladu sa zakonom,


- donosi program zaštite i spašavanja od prirodnih i drugih nesreća  Općine odnosno Grada.


- utvrđuje izvore finansiranja


- organizira službu osmatranja i uzbunjivanja Općine odnosno Grada,


- donosi akte o osnivanju općinskog štaba civilne zaštite određuje komandanta i određuje funkcije u općinskim odnosno gradskim službama za upravu i službi civilne zaštite Općine odnosno Grada, čiji su nosioci po položaju članovi općinskog, odnosno gradskog štaba civilne zaštite.


- donosi plan zaštite i spašavanja Općine odnosno grada, od prirodnih i drugih nesreća,


- proglašava stanje prirodne  i druge nesreće i naređuje upotrebu snaga civilne zaštite.


Upravne, stručne i druge poslove zaštite i spašavanja iz nadležnosti Općine vrši služba civilne zaštite Općine.


Privredna društva i pravna lica koja obavljaju djelatnosti iz oblasti zdravstva, veterinarstva, komunalnih poslova, vodoprivrede, šumarstva, poljoprivrede, hemijske industrije građevinarstva transporta ugostiteljstva, vatrogastva dužni su provoditi odluke zaštite i spašavanja nadležnog štaba civilne zaštite.


Provođenje zaštite i spašavanja ljudi i dobara vrši  i Crveni krst i druge komunalne organizacije i udruženja građana (gorska služba spašavanja, planinari, alpinisti, radioamateri ).


U uvjetima kada snage civilne zaštite nisu dovoljne za efikasnu zaštitu i spašavanje ljudi i materijalnih dobara od prirodnih i drugih nesreća, uključuje se Vojska Federacije.


U  zaštiti i spašavanju ljudi i materijalnih dobara od opasnosti i posljedica prirodnih  i drugih nesreća provode se sljedeće aktivnosti i mjere u zaštiti i spašavanju;


- sklanjanje ljudi i materijalnih dobara,


- evakuacija,


- zbrinjavanje ugroženih i stradalih


- zamračivanje,


- zaštita i spašavanje od radioaktivnih, hemijskih i bioloških sredstava,


- zaštita i spašavanje od rušenja.


- zaštita i spašavanje na vodi i pod vodom,


- zaštita i spašavanje od požara,

- zaštita od neeksplodiranih ubojnih sredstava,


- prva medicinska pomoć,


- zaštita i spašavanje životinja i namirnica životinjskog  porjekla,


- asanacija terena,


- zaštita okoliša,


- zaštita bilja i biljnih proizvoda.


                     SKLANJANJE LJUDI I MATERIJALNIH DOBARA


Sklanjanje ljudi i materijalnih dobara obuhvata: planiranje i izgradnju skloništa i zaklona pogodnih za zaštitu, i njihovo održavanje. Pod materijalnim dobrima smatraju se materijalna dobra koja služe za podmirenje životnih potreba građana.


Pod skloništem u smislu Zakona podrazumjeva se dvonamjenski ili poseban objekat za zaštitu ljudi od zračnog nadpritiska, požara i kontaminacije.


                                              EVAKUACIJA


Evakuacija je mjera zaštite i spašavanje koja predstavlja organizirano i privremeno premještanje stanovnišva i materijalnih dobara iz područja zahvaćenih prirodnim i drugim nesrećama na neugrožena područja.

ZBRINJAVANJE UGROŽENIH I STRADALIH


Radi zbrinjavanja ugroženog i stradalog stanovništva od prirodnih i drugih nesreća, te izbjeglica u slučaju ratnog stanja preduzimaju se hitne aktivnosti i mjere za smještaj ishranu i osiguranje drugih prijeko potrebnih uvjeta za život ugroženih i izbjeglih ljudi. Štabovi i povjerenici civilne zaštite neposredno rukovode postupcima privremenog zbrinjavanja dok se ne stvore uslovi u kojima će dalju brigu o zbrinjavanju moći preuzeti nadležne općinske službe za upravu. Pripremu i provođenje zbrinjavanja ugroženih građana izbjeglica vrše štabovi civilne zaštite koji planiraju izmještaju stanovništvo sa ugroženih područja. U ostvarivanju zadataka zbrinjavanja ugroženih ljudi i izbjeglica saradnju pružaju i humanitarne organizacije i građani. Vlasnici i korisnici objekta i prostorija u javnoj upotrebi (domovi, škole, hoteli i dr.) koji su pogodni za smještaj dužni su primiti na privremeni smještaj građane i materijalna dobra sa ugroženih područja.

ZAŠTITA I SPAŠAVANJE OD POŽARA


Zaštita i spašavanje od požara podrazumjeva provođenje preventivnih mjera u objektima i prostorijama gdje postoji mogućnost nastanka požara; organizovanje i pripremanje snaga za gašenje požara: organizovanje uzbunjivanja o pojavama požara; gašenje požara i spašavanje ljudi i materijalnih dobara iz objekata i područja ugroženih požarom. Profesionalni i  dobrovoljni vatrogasci dužni su djelovati u skladu sa naredbama nadležnih štabova civilne zaštite. Godišnji planovi aktivnosti na pripremi i provođenju mjera  zaštite od šumskih požara koji mogu poprimiti razmjere prirodnih katastrofa donose nadležni organi Općine određeni posebnim zakonom.
ZAŠTITA OD NEEKSPLODIRANIH UBOJITIH SREDSTAVA


Zaštita od neeksplodiranih ubojitih sredstava (u daljem tekstu NUS-a) je mjera koja se sastoji u pronalaženju i dezaktiviranju i uništavanju NUS-a na svim područjima na kojima se nalaze ta sredstva.


Izuzetno iz predhodnog stava izviđanje i obilježavanje mina u minskim poljima se posebno organizira i vrši u nadležnosti ureda Centra za uklanjanje mina u BiH suglasno Zakonu o deminiranju u BiH.


Poslove uništenja NUS-a organizira Federalna uprava i uprava civilne zaštite Kantona preko posebno organizovanihg timova za uništenje NUS-a.

PRVA  MEDICINSKA POMOĆ


Prva medicinska pomoć je mjera zaštite i spašavanja, koja obuhvata preventivnu zaštitu, koju čine protivepidemske i higijenske mjere zaštite stanvoništva,operativnu  zaštitu koja se sastoji  od pružanja prve pomoći standardnim i priručnim sredstvima na licu mjesta, medicinske trijaže ranjenika i oboljelih ljudi, sanitetske evakuacije i transport do najbližih zdravstvenih ustanova.


Prvu medicinsku pomoć organizuju i provode nadležne zdravstvene ustanove u saradnji sa štabovima civilne zaštite.

ZAŠTITA I SPAŠAVANJE ŽIVOTINJA  I NAMIRNICA

ŽIVOTINJSKOG PORIJEKLA


Zaštita i spašavanje životinja i namirnica životinjskog porijekla je mjera koja se sastoji u izmještanju i lokalizovanju pojava zaraze i pojava  parazita i zaraznih bolesti i kontroli životinja i proizvoda  životinjskog porjekla i kontroli ispravnosti stočne hrane i vode i ukazivanje veterinarske pomoći uklanjanje leševa i životinja. Zaštitu oboljelih životinja i namirnica životinjskog porijekla,organiziraju kantonalni organi uprave i općinske službe uprave nadležni za poljoprivredu i stočartvo, odnosno veterinarsku zaštitu u saradnjii sa nadležnim štabovima civilne zaštite.
ASANACIJA TERENA


Asanacija terena je mjera koja se sastoji od poduzimanja sanitarno-higijenskih i sanitarno-tehničkih mjera na terenu u naselju u cilju sprečavanja širenja zaraze, a obuhvata provođenje sljedećih radnji: pokop poginulih ljudi, leševa uginulih životinja dezinfekciju, dezinsekciju i deratizaciju objekata i terena te uklanjanje otpadnih i štetnih tvari.


Mjere asanacije provode  zdravstvene i veterinarske stanice, vatrogasne jedinice te jedinice civilne zaštite.
ZAŠTITA OKOLIŠA


Zaštita okoliša koja se sastoji u sprečavanju nastanka štetnih posljedica od uništavanja i zagađivanja okoliša i u uklanjanju posljedica  nastalih usljed:

 tehničko-tehnoloških havarija u industriji posebno hemijskoj, farmaceutskoj, petrolhemiskoj u prometu, kao i druge katastrofe koje mogu ugroziti okoliš i prirodne  resurse.

 upuštanje štetnih i drugih materija u okoliš iz industrijskih i termoenergetskih postrojenja, motornih vozila i ložišta u domaćinstvu u količinama koje uzrokuju emisione kocentracije u vodi zraku i tlu iznad maksimalno dozvoljenih vrijednosti.

 otklanjanje komunalnog industrisjko-tehnološkog i drugog čvrstog i tečnog otpada.

 djelovanje vremenskih nepogoda na okolinu (snježne padavine, poplave, suša, klizišta i druge prirodne nepogode).


Pravno lice iz oblasti proizvodnje i prometa hemijskih eksplozivnih i radioaktivnih i drugih opasnih tvari, te pravna lica koja ih prevoze dužna su planirati i organizovati mjere i aktivnosti za sprečavanje nastajanja štetnih posljedica po  okoliš.


Pravna lica iz naprijed navedenih oblasti dužni su osposobiti  stručne ekipe i osigurati  potrebnu opremu za brze intervencije u zaštiti od opasnosti i posljedica od tehnološke ili ekološke nesreće.

ZAŠTITA BILJA I BILJNIH PROIZVODA


Zaštita i spašavanje bilja i biljnih proizvoda i šuma je zaštita od radioaktivne, hemijske biološke kontaminacije i zaraznih bolesti i štetočina. Mjere zaštite su: prekrivanje  bilja, sjemena, rasada i sirovina i gotovih proizvoda plastičnim folijama radi zaštite od kontaminacije, sklanjanje biljnih proizvoda u za to namjenjena skloništa ili utrapljivanje, dekontaminacija, dezinfekcija, dezinsekcije i deratizacije skloništa.

ZAMRAČIVANJE


U ratu  kada prijeti opasnost od zračnih djelovanja tokom noći, provodi se zamračivanje naseljenih mjesta i privrednih objekata. Zamračivanje može biti potpuno ili djelimično.


Korisnici objekata tokom zamračivanja dužni su provoditi naređene mjere zamračivanja.  Naredbu o zamračivanju na Općini donosi Općinski štab civilne zaštite.

RADIOLOŠKA, HEMIJSKA I BIOLOŠKA ZAŠTITA


Radiološka, hemiska i biološka zaštita (u daljem tekstu RHB zaštita) obuhvata mjere koje se provode radi sprečavanja, ublažavanja i otklanjanja posljedica od RHB djelovanja po stanovništvo životinje i biljni svijet, materijalna dobra u ratu i posljedica tehnoloških havarija.


RHB zaštita obuhvata: RHB kontrolu, RHB (zaštitu  ličnu i kolektivnu) i RHB dekontaminaciju.  RHB  kontrola se ostvaruje  RHB izviđanjem dozimetrijskom kontrolom i laboratorijskim poslovima.


Sredstva za ličnu RHB zaštitu spadaju zaštitna maska, zaštitni ogrtač i prvi zavoj.


Kolektivna zaštita se ostvaruje u skloništima RHB Dekontaminacija je mjera kojom se otklanjaju i neutraliziraju posljedice i normalizuje život poslije upotrebe RHB sredstava.

ZAŠTITA I SPAŠAVANJE OD RUŠENJA


Radi zaštite i spašavanja ljudi i materijalnih dobara  iz ruševina provode se slijedeće mjere zaštite i spašavanja:


- izviđanje ruševina i pronalaženje lica zatrpanih u ruševinama i osiguranje oštećenih i pomjerenih dijelova konstrukcija zgrada i objekata radi sprečavanja zarušavanja, odnosno naknadnog rušenja: spašavanje zatrpanih, odnosno njihovo izvlačenje izvan zona rušenja i poduzimanje mjera zdravstvenog zbrinjavanja i drugih oblika zbrinjavanja kao i izvlačenje materijalnih dobara.


Zaštita i spašavanje od rušenja obavezno se planira i provodi u postupku donošenja i realizacije Urbanističkog plana. Tehničke mjere zaštite objekata od rušenja su da se  objekti grade sa takvom konstrukcijom koja može uticati na sprečavanje, odnosno smanjenje štetnih uticaja prirodnih i drugih nesreća. Zaštitu i spašavanje  iz ruševina provode i građani u okviru samozaštite, građevinska i komunalna preduzeća, vatrogasne jedinice, jedinice civilne zaštite, gorske službe spašavanja, kao i nadležni općinski organi koji se angažuju u skladu sa Planom zaštite i spašavanja.

ZAŠTITA I SPAŠAVANJE NA VODI I POD VODOM


Zaštita i spašavanje na vodi i pod vodom je mjera koja sadrži provedbu zaštite i spašavanja ljudi i materijalnih dobara u područjima oko rijeka, jezera, koja mogu biti ugrožena poplavama koje mogu nositi oštećenja ili rušenje visokih brana, nasipa, kao i od opasnosti od bujičnih i podzemnih voda.


Zaštita i spašavanje na vodi i pod vodom obuhvata izgradnju i održavanje objekata za zaštitu od poplava izviđanje stanja vodotoka, evakuaciju stanovništva i materijalnih dobara preko rijeka, jezera koja su poplavila, ispumpavanje vode i izvlačenje utopljenika.

PROGRAM  MJERA PROSTORNOG UREĐENJA I AKTIVNOSTI ZA PROVOĐENJE   PROSTORNOG PLANA:


- MJERE EKONOMSKE POLITIKE 


- MJERE ZEMLJIŠNE POLITIKE 


- INVESTICIONA I PORESKA POLITIKA 


- OBAVEZE U POGLEDU DETALJNIJEG PLANIRANJA UREĐENJA PROSTORA

Mjere ekonomske i investicione politike:
· Donijeti strategiju ekonomskog razvoja općine, koja generira zaposlenost, smanjuje nezaposlenost i povećava produktivnost i zarade zaposlenih. Ključna komponenta, koju treba da sadrži razvojna strategija je poboljšanje ljudskih sposobnosti, kao najznačajnijeg faktora ukupnog razvoja.

· Investicije koje podržavaju ovakvu strategiju, usmjerene su u obrazovanje, zdravlje, prekvalifikacije radnika prema promjenama na tržištu, kao i ulaganja u usavršavanje vještina, cjeloživotno učenje, istraživanje i razvoj, posebno radno intenzivne tehnologije.

· Dakle, prioritetne investicije u općini treba da budu u znanje i u obrazovanje, redovno i kontinuirano. Institucije vlade, kao i svi akteri razvoja, treba da usmjeravaju i podržavaju strane investicije u zemlju i znanje, Znanjem intenzivne tehnologije (elektroniku, farmaciju, informatičku ekonomiju, računarsku industriju). 

· U okviru politike javne potrošnje, posebno su značajna izdvajanja za obrazovanje i zdravstvo. Obzirom da je nacionalni prihod nizak, veća pažnja mora biti usmjerena na alokaciju prioriteta i efikasnost potrošnje, usvajanjem veće decentralizacije, pristupa razvoju na bazi veće participacije, promišljenom ekonomskom politikom i smanjivanjem troškova, kao i podsticanjem privatnog sektora i u finansiranju i pružanju socijalnih usluga.

· Kako je promet i saobraćajna infrastruktura uslov za razvoj mnogih funkcija u prostoru, prioritetne investicije treba usmjeriti u izgradnju saobraćajnice namjenjene tranzitu i daljinskom izvorno-ciljnom saobraćaju, kao i u poboljšanje postojeće mreže puteva (modernizacija kolovoza, proširenje saobraćajnih traka, uređenje stajališta, semaforizacija itd).

· Stimulativnom poreskom politikom podsticati otvaranje i razvoj malih i srednjih preduzeća i to iz onih djelatnosti koje su definirane kao proriteti ili generatori razvoja. U ovom segmentu posebno je značajno podržavati obiteljski poljoprivredni biznis proizvodnje biološki čiste hrane (osnivanje udruženja za stručnu pomoć, centara i sl.).

· Zbog rastuće uloge turizma i u državi i u svijetu, napraviti regionalnu razvojnu strategiju turizma kojom će se razvoj turizma posmatrati u odnosu na: makro okruženje (područje Bosne i Hercegovine), mezo okruženje (područje Srednjebosanskog Kantona/Županije) i mikro okruženje (kontaktne zone, odnosno susjedne općine).

Zemljišna i porezna politika
Zemljišna politika uključuje ekonomske, socijalne, ekološke, pravne i druge aspekte. 

Osnovni cilj zemljišne politike je da utiče na racionalno korištenje građevinskog zemljišta, podstiče urbanu obnovu i obnovu devastiranih područja, omogući  lokaciju funkcija i sadržaja u skladu sa očekivanom profitabilnošću, da promoviše prostor – lokacije u funkciji novih investicija, kao i da doprinese realizaciji održivog razvoja. 


Radi efikasnosti urbane zemljišne politike, slijedeći instrumenti će biti predmet 

usaglašavanja u skladu sa evropskim tržišnim principima:

a. planerski – urbanističke i građevinske regulative (urbanistički i regulacioni planovi, parcelacija, propisi o građenju i sl.) zabrana izgradnje na određenoj lokaciji. 

b. poreski – pored klasičnog poreza (na imovinu, na prihod od imovine, na promet nekretnina, na nasljeđe) potrebno je uvesti i druge poreze, kao što su porez na povećanu vrijednost zemljišta, na neizgrađeno zemljišta na promjenu namjene zemljišta, na komercijalno zemljište (za poslovanje i stanove za izdavanje i prodaju). Moguća su i posebna izuzeća od plaćanja poreza.
c. tržišni – slobodno tržište prometa, prodaja zemljišta, postojanje privatnih, javnih i mješovitih preduzimačkih kompanija, mogućnost predinvestiranja u zemljište uključujući i privatni kapital kroz konkretne programe i projekte. 

d. finansijski – postojanje različitih bankarskih i drugih finansijskih institucija i mogućnost kreditiranja u opremanju građevinskog zemljišta i izgradnje na njemu 

e.  administrativni – eksproprijacija, ograničavanje prava držanja praznog zemljišta, obaveza   uređenja zemljišta tj. parcelacija, zaštita prirodnih resursa i kulturno-istorijskog naslijeđa.
             Vlasništvo, vrijednost i korištenje zemljišta, čine kostur upravljanja zemljišnim resursima. 
             Na efikasno upravljanje zemljišnim resursom utiče, prije svega, definisanje svojine na zemljištu. 

     
Osnovni strateški cilj u pogledu korištenja zemljišta je:

a. da se pri utvrđivanju urbanih područja naselja, čuva kvalitetno poljoprivredno zemljište i uspostavi harmoničan odnos na liniji kontrasta izgrađenih i prirodnih struktura 

b. težiti smanjenju građevinskih područja naselja, a povećanje vršiti samo kada za to postoji apsolutna opravdanost

· raštrkanu izgradnju van urbanih područja naselja energično suzbijati i spriječiti degradaciju prostora.

· najatraktivnije dijelove prostora općine Busovača  šume, obale, vidikovce – zaštititi od stambene, vikend i druge neprikladne gradnje.
Zemljište i zemljišna politika predstavljaju izuzetno značajan instrument usmjeravanja prostornog i ukupnog razvoja općine. Instrumenti zemljišne politike i zahvatanje svih oblika diferencijalne rente treba da omoguće uslove za razvoj urbanih sistema, za čije funkcioniranje su potrebna značajna sredstva. Instrumenti zemljišne politike, treba da imaju izuzetno mjesto u razvojnoj politici općine. Zahvatanje svih pojavnih oblika rente i njeno usmjeravanje za dalji razvoj, obezbjeđuje poboljšanje i izjednačavanje uvjeta življenja i rada na cjelokupnom području općine i za sadašnje i za buduće generacije.

Instrumenti zemljišne politike:

· naknada za dodjeljeno građevinsko zemljište na korištenje

· zakupna cijena zemljišta

· naknada za uređenje gradskog građevinskog zemljišta

· naknada za korištenje građevinskog zemljišta

· cijena komunalnih usluga

· porezi kao instrument zemljišne politike (porez na imovinu, prihod od imovine, promet nekretnina…)

· komunalne takse

· naknada za privremeno dodjeljeno zemljište

· naknada za privremeni zakup zemljišta

· naknada za priključenje na mreže tehničke infrastrukture

· dio cijene benzina za lokalne puteve

· sredstva od legalizacije bespravnih objekata itr.

PROGRAM  MJERA PROSTORNOG UREĐENJA

Član 49.

U skladu sa članom 11. Zakona o prostornom uređenju, po usvajanju Prostornog plana općine Busovača 2026.g. svake dvije godine radi se izvještaj o stanju prostornog uređenja. Na osnovu izvještaja donosi se dvogodišnji Program mjera za unapređenje stanja u prostoru, koji sadrži i procjene potreba izrade novih, odnosno izmjenu i dopunu postojećih dokumenata prostornog uređenja.  

Program mjera za unapređenje stanja u prostoru treba utvrditi izmjenu Urbanističkog plana grada Busovače. Po usvajanju izmjena Urbanističkog plana grada Busovača, svi regulacioni planovi u granici užeg urbanog područja, odnosno urbanog područja, ako su u koliziji sa postavkama Urbanističkog plana treba da se usklade sa planiranom namjenom površina.

Obavezna je izrada regulacionih planova za vikend naselja, za utvrđena područja zaštite kulturno-istorijskog nasljeđa, na turističkim sportsko-rekreacionim površinama i na privrednim površinama većim od 5,0 ha.Za zone zaštićenog pejsaža treba uraditi planersku dokumentaciju na nivou Prostornog plana posebnog područja.
Za urbana područja centra II i III nivo obavezna je izrada Urbanističkog plana.

Za sve nove trase infrastrukture obavezna je izrada projekata.

